
Hyrje

Né vitin 2015, rreth 25 vjet pas pérfundimit té sundimit komunist né Shqgipéri, me ligj té vecanté nga
Kuvendi i Shqipérisé u krijua Autoriteti pér Informimin mbi Dokumentet e Ish-Sigurimit té Shtetit,
shkurt AIDSSH. Ligji nr. 45/2015, daté 30.4.2015 “Pér té drejtén e informimit pér dokumentet e ish-
Sigurimit té Shtetit té Republikés Popullore Socialiste té€ Shqipérisé” rregullon ményrén e aksesit
né dosjet e té ashtuquajturit Sigurimi i Shtetit (policia sekrete) né Shqipériné komuniste, si dhe
pércakton parimet dhe rregullat e veprimtarisé sé punés sé Autoritetit. Ligji ka ndryshuar dy heré, né
vitin 2020 dhe 2022, me géllim lehtésimin e aksesit dhe zgjerimin e portofolit té Autoritetit.
Hartimi i kétij manuali i vjen né ndihmé gazetaréve dhe studiuesve pér té kuptuar aksesimin né
dokumentet e ish-Sigurimit té Shtetit, i cili ka gené aktiv gjaté periudhés komuniste shqiptare nga
viti 1944 deri né vitin 1991. Manuali synon té shpjegojé procesin, bazén e punés sé Autoritetit dhe
té japé disa udhézime pér publikimin dhe pérdorimin e dokumenteve té aksesuara. Ai déshiron té
jeté njé burim pér té mundésuar dhe lehtésuar aksesin né té dhénat dhe udhézuesin né pérdorimin
e kétyre dokumenteve té vecanta dhe unike.

Veté natyra e dokumenteve kérkon - mé shumé se me shumé dokumente té tjera arkivore -
njé kuptim té madh té kontekstit historik té origjinés sé tyre. Né dokumentet e ish-Sigurimit
dokumentohet represioni shtetéror né formén e torturave, vrasjeve, gjygeve politike, zhdukjeve
me forcé, fatkeqésive té organizuara né karrieré. Gjithashtu aty dokumentohet pérdorimi i shumé
gytetaréve té rregullt, zyrtaréve partiaké dhe té tjeréve si informatoré né mbéshtetje té sundimit té
partisé komuniste. Si rezultat, té dhénat e dokumentuara kané shpesh té dhéna shumé personale
dhe sensitve. Ekspozohen autorét, bashképunétorét dhe viktimat e kohés, si dhe procedurat dhe
mekanizmat e njé aparati sigurie né shérbim té sundimit autoritar.

Kéto pérgjime nuk ishin menduar kurré té lexoheshin jashté kontekstit té tyre origjinal. Rrjedhimisht,
atojané shkruar né kuadrin e veprimtarisé sé fshehté dhe vetém né shérbim té synimeve té Sigurimit.
Ato gjithashtu kané shérbyer pér géllime té ndryshme brenda aparatit té Sigurimit té Shtetit. Si ¢do
burim tjetér historik, ato nuk portretizojné “té vértetén”, por pérbéjné njé dokumentacion autentik
té asaj gé ndodhi nga piképamja e aparatit té sigurisé.

Aksesi né dosjet e ish-Sigurimit éshté njé proces ku pérfshihen: njé proceduré aplikimi dhe njé
proces i udhéhequr drejt aksesit vetém né dosjet e kérkuara. Eshté miré qé kérkuesi mbi dosjet e
ish-Sigurimit té studiojé sa mé shumé qé té jeté e mundur periudhén historike pérkatése pérpara se
té lexojé pér té gené né gjendje té kuptojé mé miré dokumentet.

Pér veté natyrén e tij, informacioni ende mund té ekspozojé publikisht personat pérgjegjés ose té
prekur, té gjallé ose té vdekur, ose té aférmit e tyre dhe brezat e ardhshém. Pér kété arsye nevojitet
njé qasje té kujdesshme: mbrojtja e informacionit pér viktimat dhe vénia né dispozicion e identitetit
té atyre gé kané vepruar né emér té Republikés Popullore té Shqipérisé éshté parimi drejtues i
ligjit. Qéllimi i tij éshté té cojé mé tej dialogun mbi njé té kaluar diktatoriale pér té pérmirésuar
demokraciné e Shqipérisé bashkékohore.

Struktura e manualit pérfshin: - sfondin e pérgjithshém mbi historiné e Sigurimit né Shqipériné
komuniste; - bazat ligjore té veprimtarisé sé AIDSSH-sé; - té drejtat dhe detyrat gjaté publikimit
té dokumenteve; - ilustrimi i rezultateve mbi disa raste studimore té hulumtimit dhe publikimit té
suksesshém ose té déshtuar; - bibliografi té librave dhe ueb-fageve pérkatése pér té shoqéruar
lexuesin e ardhshém té dosjeve Sigurimi.

Cfaré ishte Sigurimi?

Pér té ndérmarré njé kérkim arkivor, fillimisht éshté e nevojshme njohja me historikun, strukturén
organizative dhe rregullat procedurale té institucionit gé i pérket fondi i dokumenteve gé do té
shgyrtohen. Kjo merr njé réndési té vecanté nése ky institucion éshté organ sekret dhe jo i hapur
pér publikun, pasi gjaté kérkimit dhe interpretimit té dokumenteve duhet kuptuar si fillim konteksti
i origjinés sé tyre. Pér kété arsye, pjesa hyrése né leximin e dosjeve té Sigurimit fillon me njé historik
té shkurtér té Drejtorisé sé Sigurimit té Shtetit (OSSH).

Drejtoria e Sigurimit té Shtetit, e quajtur ndryshe “Sigurimi”, i ka fillesat gjaté Luftés Antifashiste
Nacional-Clirimtare me té ashtuquajturat “Seksionet e Mbrojtjes sé Popullit” dhe filloi funksionimin
zyrtarisht mé 14 dhjetor 1944. Sigurimi ishte shérbimi i sigurisé kombétare, i inteligjencés dhe
policisé sekrete té Republikés Popullore Socialiste té Shqipérisé. Ky organ ka funksionuar pérgjaté
periudhés dhjetor 1944 - korrik 1991, qé pérkon me regjimin totalitar té instaluar né Shqipéri. De
jure detyra e tij ishte gé té mbronte Shqipériné nga rreziget, por de facto Sigurimi shérbeu pér
té shtypur veprimtariné politike tek popullata dhe pér té ruajtur jetégjatésiné e sistemit politik né
pushtet.

Né gusht té vitit 1946, Drejtoria e Mbrojtjes sé Popullit mori emrin me té cilin njihet edhe sot
“Drejtoria e Sigurimit té Shtetit” ose “Sigurimi i Shtetit” dhe kaloi né varési té Ministrisé sé Punéve té
Brendshme. Me ndarjen administrative territoriale té vitit 1947, Sigurimi u organizua disa heré deri
né vitin 1991, bazuar platformave politike dhe organizative, té cilat pésuan disa ndryshime pérgjaté
viteve.

Sigurimi kishte seliné kombétare né Tirané dhe ishte shpérndaré né njézet e gjashté rrethet e
Shqipérisé. Ai u organizua mé tej né seksione gé mbulonin fushat e méposhtme: Kundérzbulimi; Lufta
kundér bandave, organizatave dhe grupeve kundérrevolucionare; Mbrojtja e ekonomisé socialiste;
Evidenca operative; Vézhgimi dhe kontrolli i pérfagésive diplomatike; Hetuesia, shifra dhe sekretaria.

Gjaté gati 50 viteve té ekzistencés sé tij, Sigurimi, ashtu si udhéheqgja komuniste, kaloi népér faza
té ndryshme terrori dhe represioni, sundimi dhe rregulli. Késhtu qé kur té lexoni njé dosje, éshté e
dobishme té kuptoni njésiné organizative qé e ka prodhuar, té dhénat dhe pozicionin e saj brenda
organizatés, si dhe periudhén historike dhe analizén e saj.

Strukturat e Sigurimit nuk kujdeseshin vetém pér krijimin e fabrikimin e dosjeve, por fatkeqésisht
edhe pér asgjésimin e tyre. Njé numér i madh dokumentesh rezulton i asgjésuar, por kjo proceduré
né shumicén e rasteve éshté e dokumentuar népérmjet procesverbaleve té asgjésimit té cilét jané
pjesé e fondeve arkivore.

Baza ligjore pér gasjen né Dosje dhe Autoriteti

Qasja né dosjet e Sigurimit bazohet né dispozitat e Ligji nr. 45/2015, “Pér té drejtén e informimit pér
dokumentet e ish-Sigurimit té Shtetit té Republikés Popullore Socialiste té Shqipérisé”, i ndryshuar
né vitin 2020 dhe 2022. Ky ligj pércakton dhe rregullat pér AIDSSH-né.

Sipas ligjit, AIDSSH mbledh, ruan, administron dhe pérdor dokumentet e ish-Drejtorisé sé Sigurimit
té Shtetit né pérputhje me kété ligj, duke pérdorur sipas nevojés informacionin e dhéné nga Regjistri
Qendror i Gjendjes Civile.



AIDSSH éshté organ kolegjial me kompetenca dhe pérgjegjési gé rrjedhin nga ky Ligj i posagcém
(45/2015), si dhe shtesat dhe ndryshimet e tij. Bordi i tij drejtues votohet nga Kuvendi i Shqipérisé
me njé mandat pesévjecar, dhe e drejton Autoritetin né ményré té pavarur, né pérputhje me ligjin.

Pérvec bordit drejtues, i cili pérbéhet nga njé kryetare dhe katér anétaré té bordit, Autoriteti ka katér
drejtori.

Drejtoria e Arkivit (1) merret me mbledhjen, pérpunimin, indeksimin, ruajtjen dhe digjitalizimin e

dosjeve té Sigurimit, gé AIDSSH-ja i merr dhe i deklasifikon nga organet e tjera geveritare né ményré

té vazhdueshme.

Drejtoria e Pérgjithshme e Trajtimit té Kérkesave (2) ndahet né drejtorité e méposhtme:

e Drejtoria e Informacionit,

e Drejtoria e Verifikimit té Figurave,

e Drejtoria e Mbéshtetjes Shkencore dhe Edukimit Qytetar, dhe

e Drejtoria e Marrédhénieve Ndérinstitucionale né Procesin e Identifikimit dhe Rikuperimit té
Personave té Zhdukur.

Drejtoria e Shérbimeve té Brendshme dhe Financés (3) dhe Drejtoria e Teknologjisé sé Informacionit,
Digjitalizimit dhe Sigurisé (4) ofrojné shérbime pér drejtorité e tjera dhe funksionimin e Autoritetit.

MEé sé shumti, njé gazetar apo studiues do té merret me Drejtoriné e Trajtimit té Kérkesave, dhe po
kétu me Drejtoriné e Mbéshtetjes Shkencore dhe Edukimit Qytetar. Kjo drejtori u ofron informacione
nga dosjet e Sigurimit studiuesve apo gazetaréve, té cilét kané qasje né kéto informacione né bazé
té ligjit.

Autoriteti ka pérgjegjési t€ madhe pér mbledhjen dhe ruajtjen e dosjeve té Sigurimit, si dhe pér
t’i béré ato té aksesueshme. Personeli i Autoritetit éshté partner i vazhdueshém pér gazetarin né
procesin e vendimmarrjes pér leximin e dosjeve. Fakti qé ka procedura té brendshme, té parashikuara
me ligj, dhe gé té dhénat e viktimave né dosje duhen mbrojtur, do té thoté se nuk ofrohet gasje e
menjéhershme pér asnjé lloj dokumenti. Megjithaté, Autoriteti pérpiget té jeté sa mé transparent
dhe ndihmues pér procesin, brenda kuadrit ligjor.

Kushtet pér qasjen né dosje pér mediat

Qasja né dosjet e Sigurimit rregullohet me ligj pér géllime té pércaktuara. Né bazé té Nenit 10 té Ligjit
nr. 45/2015, Autoriteti ka pérgjegjési té sigurojé gasje né informacion dhe “té japé informacione dhe
njoftime mbi dokumentet, si dhe té garantojé shqyrtimin dhe dorézimin e tyre pér kérkuesit.”
Nenet 36 deri né 38 rregullojné vénien né dispozicion té dosjeve pér géllime kérkimore dhe historike,
si dhe pér median. Né logjikén e ligjit, ky qéllim lidhet me publikimin e “shqyrtimit historik té
veprimtarisé sé€ ish-Sigurimit té Shtetit” pér té ecur pérpara me dialogun pér té kaluarén. Gjithashtu,
edukimi gytetar éshté njé tjetér géllim legjitim pér gasjen né dosje, sipas kétij neni.

Kjo do té thoté se gazetarét kané té drejté ligjore pér té pasur gasje né dosjet e Sigurimit, sepse
ata duan té shqyrtojné té kaluarén.

Né kété kontekst, Autoriteti ka pér detyré té ekuilibrojé interesin publik pér dosjet me té drejtén e
privatésisé sé personave qé jané pjesé e dosjeve.

Duke zbatuar rregullat dhe procedurat e hollésishme pas kérkesés, Autoriteti garanton pér ¢do rast
té drejtén e privatésisé pér palét e prekura nga veprimtaria e Sigurimit dhe palét e treta. Nése njé
gazetar ka gené né kontakt me njé viktimé dhe viktima ka dhéné lejen e tij/saj pér gasje né dosjet
gé kané té béjné me té, ky pélgim bén té mundur gé gazetari té pérdoré mé pas emrin né publikim.
Pérndryshe, emrat nuk mund té publikohen. (Shih gjithashtu “Koha e pritjes dhe leximi i dosjeve”).
Nuk mbrohet me ligj identiteti i atyre gqé kané vepruar né emér dhe né shérbim té ish-Sigurimit
té Shtetit pasi kané mbushur moshén 18 vjeg, si pér shembull punonjésit, bashképunétorét apo
personat e favorizuar té ish-Sigurimit té Shtetit.

Njé gazetar mund té béjé kérkesé pér vénien né dispozicion té dosjeve pérmes njé formulari, i cili
mund té gjendet lehtésisht né fagen e internetit té Autoritetit.

Eshté e detyrueshme té vértetohet se gazetari i pérket njé organi té caktuar mediatik. Kjo mund té
realizohet ose pérmes njé mjeti gé vérteton lidhjen e saj ose té tij me njé media, si adresé e-maili ose
karté identifikimi si gazetar, nése personi &shté gazetar i pavarur. Eshté gjithashtu e detyrueshme qé
né kérkesé té pércaktohet njé temé specifike, personi/at, rrethana historike ose mekanizmi i policisé
sekrete.

ESHTE E RENDESISHME TE KINI PARASYSH KUR ZGJIDHNI NJE TEME PER KERKESEN

Formulimi i kérkesés sé medias bazohet né njé interes pér té kaluarén.

Sipas ligjit, mediave u lejohet té kené qasje né dosje me géllim gé té niset njé diskutim publik pér
rivlerésimin e té kaluarés komuniste. Kjo do té thoté se né gendér té kérkesés géndron interesi pér
ményrén se si funksiononte Sigurimi dhe se si ajo veprimtari ka ndikuar te njerézit né té kaluarén.

Kérkesa mund té niset nga njé ngjarje aktuale, por interesi pér té vlerésuar té shkuarén duhet té jeté
mé i madh se lajmet e dités. Vetém nése vlerésimi i té kaluarés mundéson sqarimin e proceseve apo
ngjarjeve politike bashkékohore, vlerésimi politik mund té tejkalojé vlerésimin historik né kérkesé.
Megjithaté, ky éshté njé pérjashtim gé ndodh rrallé.

Duke patur parasysh kapacitetet e kufizuara té Autoritetit dhe pér njé trajtim té barabarté té té gjitha
kérkesave, ¢do projekt kérkimor duhet té jeté i kufizuar né tematiké né ményré gé té jeté e mundur



té kryhen té gjitha kérkimet e mundshme arkivore. Kjo do té thoté se kérkuesi duhet té jeté sa mé
i sakté dhe specifik me emrat, datat, vendndodhjet dhe ngjarjet né formularin e kérkesés. Kjo jo
vetém gé do ta béjé mé té mundshém pranimin e kérkesés, por gjithashtu do té ¢ojé né njé kérkim
arkivor mé efikas dhe té suksesshém.

Nése njé kérkues nuk ka té dhéna té sakta, e megjithaté mendon se dosjet mund té pérmbajné
informacionin e nevojshém pér njé histori té synuar, gasja mé e miré éshté té kontaktohet Autoriteti
pér t'u konsultuar se si duhet formuluar tema né ményré gé kérkesa té jeté e suksesshme.

Eshté e réndésishme t& mendoheni miré né formulimin e kérkesés. Nése kérkesa éshté shumé e
kufizuar, p.sh. duke pérmendur vetém njé daté, atéheré rezultati do té jeté qé nuk do té gjendet asnjé
dokument. Nuk do té jepet asnjé informacion qé nuk éshté pércaktuar né kérkesé. Pér shembull,
nése objekti i kérkesés suaj do té ishte “Mbikéqyrja e hotelit X né vitet 1982-1985”, nuk do t’ju jepej
asnjé informacion pér vitin 1979. Kjo mund té mos jeté e nevojshme, megenése kérkuesi po kérkon
ngjarje specifike historike qé kané ndodhur né periudhén e shénuar né kérkesé.

Kérkesa pér qéllime kérkimore pércakton parametrat e kérkimit arkivor.

Nése njé dosje pérmban informacione mbi temén e kérkimit, por edhe pér tema té tjera, kérkuesi
do té shohé vetém até pjesé té dosjes qé ka lidhje me kérkesén e tij/saj. Informacionet e tjera do té
redaktohen.

Nése nga ana tjetér, njé kérkues ka béré njé formulim shumé té gjeré¢, éshté e pamundur té fillohet
kérkimi né arkiva. Nése kérkesa nuk ka njé elementé pércaktues, kérkuesit prané Autoritetit nuk
kané mundési té fillojné procesin e kérkimit. Sasia e materialit éshté shumé e madhe dhe nuk mund
té fillohet kérkimi me njé ide té paqarté té asaj gé po kérkohet.

Késhillohet gé té kontaktoni Autoritetin pér té béré pyetje dhe pér té pérdorur ndihmén e tij gjaté
formulimit té kérkesés suaj. Modeli i formularit mé poshté jep njé pérshkrim té miré té njé aplikimi
i cili mund té pranohet nga Autoriteti.

Pér pyetje, telefononi né numrin e pérgjithshém té Autoritetit +35542210424 dhe kérkoni té lidheni
me Drejtoriné e Kérkimit Shkencor dhe Edukimit Qytetar, ose dérgoni e-mail né adresén
info@autoritetidosjeve.gov.al



APLICATION FORM
FOR RESEARCHERS/INSTITUTIONS/MEDIA

SPACE RESERVED ONLY TO THE AUTHORITY FOR INFORMATION ON
[FORMER STATE SECURITY FILES

For guestions, please contact:

E-mail: info@autoritetidosjeve gov.al Web:
wnw, autoritetidosjeve.gov.al

note: Please fillin the form carafuly and claary with
the information below sequested, IN CAPITAL
LETTERS W BLU COLOR.

SECTION A: INFORMATION FOR THE APLICANT

1. Applicant Institution D Person I:l

If the applicant is an insfitydi

2. Name of the Institutioh

3. Name AN | 4. Surname ’_ TRIMI |
R Pic | B [lllololol-[dok)]
rome Do Cewsn I TTTTTIT]
9. Birthplace ‘ T IREEA | 10 Shnmiehl |

| — |

11. Address [ s I ‘ RLBARIA I
12. City 13. District | - |
- ' 00 4 S | == |
16. No. Cell. 17. No. Tel.

SECTION B: SPECIFIC NFORMATION FOR THE APPLICANT
18. The applicant submits a request in the quality of:

[1 institution [[] Researcher
[ Meia [] Givil Agency
O] Student |:| Other

19. The applicant submits a request for

Hormaﬂon on:
[[] Civil Education

Scientific research
[] Other ‘

Course assignment Spacly




Né vijim éshté njé model formulari i njé kérkese qé do té pranohet:

SECTION C: DATA RELATING TO IDENTIFICATION OF THE ARCHIVE DOCUMENTS

20. To determine: i) Search in the archive fund; ii) the place and the time when the event has happened, date,
month, year; iii) the period in which the search will be included iv) as well any detalls or other information
facilitating the search of the data (to be attached the documentation, if any).

[Obyecl OF THE REGUEST : BOCUKELTS CRERIED BY THE FORHER SIFTE SECURITY
RESHRRINE CULTURBL FXZUBUSES BETWECE RLGAFIR AR LATIY pHERICRY

COUFTRIES Ch ECIF ALY DOcu HE BT S BRE GERUESTEDL &P THE

b : g 8 o WSTER
f;t]"'.‘\\-r|i|'.?'-}*~_': oT "u"‘r.,;-_- v'-'.:l TEES FRM [ ATIF AHERICR WHO Ib-l-t
pLERYE WANG THE copuplsT QEROL: S.A L 574 H, B.5
THE QUWROCSE oF THE :»‘\::i_uz' THE QESEARCH 15 bobf FoRTHE

pepsors of R er sjuby (v wHaicH AR pclupel) pmouT
THE CUJTURRL TIE ;;:'»n‘.l— THE cOUPTRIES oF LATIY BHERCA abbh THE
{puUTRF o ~F Fh‘wlREP C'_L':—N’.?F: _"LJr-":EI the Bl L,L'Jqu

Beclivn C. 3ubmilted Documentation

T/f‘.ulhudzaﬁnn from the institution/NPOMedia
|:| Court Decision as NPOMedia

E" Copy of the ID card for the applicant‘authorized person
[] Cenfirmation fram the professor

SECTION F: SUBSCRIPTION OF THE DECLARATIONS

Declaration on the use of the documents only for the purpose requested (required):

| deel el i that the info rd documentatian ived by the will be used
| declare under my paienl resparmt iyttt I aton send o el

Y o

P T A

{7 |

i

Statement on making available the work (copyright):
[] | dom't agrea that the papar should be made available to interested parbies.
E‘ﬁgm that the paper ahoulkd be made availabie to the interested parties.

Statement for submission to the Authority of a copy of the paper prepared with the documentation of the
Fund's Archive.

| zgize thal a copy of the work carried out through consultation with the documentation drawn MM shall be
submitted to !ha%mnﬂ!gs Library. o

signatiure of the Apphcant  Nafe Sumame Sgratue

}%} ,_ﬂuf' :“rf’?f au ?’4 }”fﬁc

The right 1o seek information and make available the documents according to law no. 43735015 "Dnﬂglti;khllililinlml?mﬂnmmf-

The Sacialist Republic of Albania”, is conducted by the individual applicant, addressing the Autharity for the Infarmation on Formes State Security Docunsents,

through the postal servics or at the Awthariny”s information office. 3 B =
FHNERARAZ

Dma Mol Year

Signature of the
Applicant




Koha e pritjes dhe leximi i dosjeve

Kérkesa, dhe mé pas dokumentet e gjetura gjaté kérkimit, kalojné né njé proces té brendshém
miratimi. Pasi pranohet kérkesa, mund té duhet njé javé deri né gjashté muaj gé té vijné rezultatet
nga arkivi. E gjitha varet nga numri i dosjeve qé duhet té konsultohen dhe disponueshméria ose
ekzistenca e dokumenteve.

Ndonjéheré duhet té lexohen mijéra fage pérpara se té gjendet dicka pér temén e kérkuar. Kjo
kérkon kohé dhe mund té béhet vetém nga anétarét e Autoritetit pér arsye té privatésisé. Autoriteti
pérpiget té jeté sa mé efikas, duke gené se punon me njé staf té vogél.

Nése njé kérkues ka njé afat sa i pérket temés me té cilén po punon, késhillohet gé ta shénojé njé gjé
té tillé né formularin e kérkesés.

Né rastet kur dokumentet jané publikuar nga njé gazetar tjetér, disa kopje té véna né dispozicion mé
paré pér até histori mund té rivihen né dispozicion né njé kohé shumé té shkurtér.

Pasi vijné rezultatet nga arkivi dhe miratohen pér lexim, kérkuesi do té ftohet né sallén e leximit té
Autoritetit ose do té marré njé link pér té shkarkuar njé kopje té digjitalizuar té dosjeve pérkatése.
Leximi i dosjeve kérkon jo vetém njohje me kontekstin historik, por edhe njéfaré njohjeje me gjuhén
e pérdorur nga Sigurimi. Autoriteti dhe arkivistét e tij ofrojné ndihmé pér fjalét dhe pérkthimin e tyre
né gjuhén e kohés.

Para se gazetari té keté mundésiné té lexojé dosje, né vendndodhje apo pérmes shkarkimit, éshté
e nevojshme qé ai/ajo té nénshkruajé njé formular pérgjegjésie né lidhje me pérdorimin e té
dhénave private né dosje. Autoriteti u beson gazetaréve dhe studiuesve informacione té
paredaktuara né procesin e leximit. Me nénshkrimin e deklaratés sé pérgjegjésis€, gazetari merr
pérsipér pérgjegjésiné ligjore pér té respektuar privatésiné e personave, informacioni i té ciléve
nuk mund té béhet publik.

Ky éshté njé link g€ ju con drejtpérdrejt tek deklarata e pérgjegjésisé: https://autoritetidosjeve.gov.al/files

uploads/Formulare%20Pershkrimi/Deklarate%20Pergjegjesie,%20miratuar%20ne%20mb.05.10.2023ok.pdf

Né momentin gé keni marré dosjet dhe jeni ulur né tavoliné ose para kompjuterit me dosjet e
digjitalizuara dhe filloni t’i lexoni, éshté njé element i treté qé duhet marré né konsideraté, krahas
kontekstit historik dhe gjuhés specifike té pérdorur. Kéto jané rregullat organizative qé diktojné
shkrimin e té dhénave. Ndaj, ju ndihmon té kuptoni elementét kryesoré té dokumenteve gé té krijoni
njé ide té shpejté né lidhje me to.

MEé poshté éshté njé pérmbledhje e pérbérésve kryesoré té dosjeve arkivore té Autoritetit, por edhe
té arkivave té tjera. Ato jané me réndési pér analizimin dhe pérdorimin e dosjeve arkivore.



Komponentét e njé njésie arkivore

Pasqyra e méposhtme ka pér qéllim té ndihmojé né interpretimin e dokumenteve arkivore. Pjesa mé
e madhe e informacionit i referohet interpretimit té dokumentit historik dhe njésisé arkivore té cilés
i pérket.

Né kohén kur u shkrua, dokumenti ishte pjesé aktive e procedurave burokratike dhe kishte njé funksion
aktiv. Pasi arkivohet, ai humbet kontekstin e tij aktiv dhe organizohet sipas parimeve arkivore. Disa
nga informacionet e méposhtme, si informacioni rreth ruajtjes, i referohet proceseve arkivore pér
dokumentin historik nga arkivistét, té cilét e organizojné até né njé bazé té dhénash pér ta béré
gjetjen dhe marrjen e dokumentit mé efektive.

Pér njé kérkues, konteksti historik i dokumentit aktiv éshté celési kryesor pér interpretimin e tij.

Titulli i dokumentit:

Titulli i dokumentit pércakton géllimin ose |éndén e tij, duke ofruar njé pérmbledhje té shkurtér té
asaj cka pérmban dokumenti. Titujt e dokumenteve kané lidhje me ¢éshtjet gé trajtohen né dosje,
por kané té béjné dhe me departamentin dhe personat pérgjegjés.

Data:

Data tregon se kur éshté krijuar apo pérfunduar dokumenti, duke na dhéné késhtu kontekstin historik
dhe organizimin kronologjik. Njé interval datash né njé dosje ose disa dosje tregon periudhén kohore
té ngjarjeve qé pérmban dosja.

Autori/Krijuesi:
Eshté personi ose departamenti organizativ pérgjegjés pér krijimin e dokumentit. Kjo ndihmon pér
té identifikuar burimin dhe pér besueshmériné.

Formati:
Formati i referohet formés fizike ose elektronike té dokumentit, si pér shembull dokument i printuar,
pamje e skanuar, dokument né PDF apo dosje elektronike.

Pérmbajtja:

Pérmbajtja e dokumentit éshté informacioni thelbésor, gé pérfshin tekstin, imazhet, tabelat, grafikét
ose ¢do informacion tjetér gé mund té pérmbajé. Thellésia dhe cilésia e kétij informacioni mund té
ndryshojé né varési té llojit té dokumentit, i cili mund té jeté njé raport, memo, letér apo kontraté.
Njé grup i madh dokumentesh né dosje shpesh kané njé inventar té brendshém, njé listé
dokumentesh gqé ndodhen né dosje, gé reflekton té dhénat né raporte, procesverbale, vendime,
biografi, korrespondencé, ekstrakte, plane veprimi, detyra, si dhe datat pérkatése se kur jané krijuar
dhe numrin e fageve pér secilin dokument.

Organizimi/Struktura:

Ményra se si éshté strukturuar dhe organizuar dokumenti mund té pérfshijé seksione, kre, paragrafeé,
néngéshtje apo nénrenditje, gé ndihmojné né paraqitjen e informacionit né ményré logjike dhe
koherente.

Organizimi i brendshém i njésisé arkivore/dosjes né térési, e cila shpesh pérfshin disa dokumente,
tregon gjithashtu njé histori. Renditja e dokumenteve arkivore gé kané té béjné me ¢éshtjen (gé
nénkupton renditjen e dokumenteve sipas ngjarjeve gé kané ndodhur), sipas kronologjisé (gé
pérdoret né rastet kur, pas grupimit té dokumenteve sipas ¢éshtjes, béhet renditja dhe sipas kohés),
dhe né fund numérimi dhe vénia e numrit né fleté, gé shénohet né pjesén e sipérme djathtas té
fletés, vetém me laps, dhe rrethohet vetém nga specialisti qé ka kryer procesin e organizimit té
brendshém té dokumentit.

Meta té dhénat:

Meta té dhénat ofrojné informacione shtesé rreth dokumentit, sifjalé kyce, emértime ose pérshkrime,
té cilat mund té ndihmojné né kérkimin dhe gjetjen e dosjes. Zakonisht shtohen nga arkivistét dhe
gjithashtu gjenden né bazén e té dhénave té tyre kérkimore.

Nénshkrimet ose verifikimi:

Disa dokumente mund té pérfshijné nénshkrime ose shenja verifikimi pér té treguar autenticitetin ose
miratimin nga individét ose autoritetet pérkatése. Né pérgjithési, té gjitha dokumentet arkivore nga
ArkiviiSigurimit nénshkruhen nga autorét gé i kané krijuar, pavarésisht funksionit té tyre, domethéné
nése kané gené té persekutuarit apo persekutuesit. Emrat dhe funksionet né nénshkrimet e tyre
evidentohen me shkrim dore, por edhe me makiné shkrimi.

Referencat/Citimet:

Nése éshté e zbatueshme, njé dokument i arkivuar mund té pérmbajé citime ose referenca té
burimeve ose dokumenteve té tjera té pérdorura né krijimin e tij, ose pér té mbéshtetur pretendimet
e tij.

Informacioni i Ruajtjes:
Dokumentacioni gé ka té béjé me veté procesin e arkivimit, pérfshiré metodén dhe vendin e ruajtjes,
apo meta té dhéna gé kané té béjné me ruajtjen e dokumentit.

Niveli i Klasifikimit:

Njé tjetér element gé vihet re né dokumentet arkivore té administruara nga arkivi i Autoritetit éshté
niveli i klasifikimit “sekret shtetéror”. Kéto nivele jané identifikuar né 2 kategori “Tepér sekret” dhe
“Sekret”.

Si ta publikoni informacionin e marré nga dosjet?

Me mbarimin e leximit dhe marrjen e kopjeve té€ mundshme sipas parashikimeve té Ligjit, gazetari
mund té prodhojé historiné e tij/saj brenda formatit té medias ku punon. Si¢ pércaktohet né
deklaratén e konfidencialitetit, Autoriteti duhet té informohet me shkrim mbi datén e planifikuar té
botimit.

Autoriteti éshté i gatshém té ofrojé mbéshtetje, nése gazetari nuk éshté i sigurt pér ményrén se
si duhet té veprojé me té dhénat private nga dosjet e Sigurimit né shkrimin e tij/saj. Né kété rast,
pjesét pérkatése mund t’i dérgohen Autoritetit pér té marré mendim mbi ¢éshtje té mundshme té
pajtueshmérisé me ligjin.

Nése Autoriteti nuk konstaton shkelje sipas ligjit, publikimi mund té vazhdojé. Né rastet kur gazetari,
duke shpérfillur dyshimet e Autoritetit pér formén e publikimit, vendos qé t’i publikojé gjithsesi
dokumentet dhe t’i pasqyrojé ato pa béré asnjé ndryshim, “Udhézuesi pér qasjen dhe pérdorimin e
arkivit té Autoritetit pér Informimin mbi Dosjet e Ish-Sigurimit té Shtetit”, né kapitullin 7, pércakton
se nga ai moment gazetarit i ndalohet kérkimi i métejshém né arkivin e ish-Sigurimit té Shtetit. Me
konstatimin e shkeljes, Autoriteti zbaton ligjin né fuqi pér kundérvajtjet administrative (neni 42 i

Ligjit nr. 45/2015). Gjoba gé mund té vendoset né kété rast shkon nga 100,000 deri né 200,000 lekeé.
Nése konstatohet se vepra éshté penale, ¢éshtja mund t’i kalojé prokurorisé.

Edhe nése zbatohen té gjitha rregullat pér qasjen né informacion dhe Autoriteti konstaton se artikulli
ose lajmi ka respektuar rregullat e ligjit, gazetari éshté pérséri pérgjegjés pér paragitjen e sakté té
fakteve, si dhe kujdesin ndaj ligjeve té tjera, si legjislacioni pér mbrojtjen e té dhénave, pér shpifjen
dhe pér shtypin. Si me ¢do ¢éshtje tjetér, edhe né rastin e raportimit mbi dosjet e ish-Sigurimit: Nése
njé person mendon se nuk éshté pasqyruar sakté né njé organ mediatik, e gjithé pérgjegjésia pér
publikimin bie mbi organin mediatik.

Cfaré ndodh kur kérkesa ime nuk mund té realizohet?

Njé arsye e thjeshté se pse Autoriteti nuk e ka té mundur t’i pérgjigjet njé kérkese kérkimore éshté
kur pér temén e kérkuar nuk mund té gjendet asnjé material arkivor. Njé arsye éshté se dosjet
jané shkatérruar né fazén e fundit té kohés aktive té Sigurimit. Megenése ka té dhéna shumé té
kufizuara qé dokumentojné até qé u shkatérrua, éshté kryesisht e pamundur té dihet nése njé
dokument specifik ishte pjesé e zhdukjes pérfundimtare masive té dokumenteve. Sasia e skedaréve
té shkatérruar éshté e konsiderueshme.

Arkivistét e Autoritetit zakonisht mund t’ju informojné edhe pér mundésiné qé té dhénat né lidhje
me kérkesén tuaj té ekzistojné, por nuk jané ende té deklasifikuara, por do té kené mundési né té
ardhmen e afért té transferohen né koleksionin e arkivit té Autoritetit.

Nése Autoriteti i Sigurimit nuk ka dosje pér temén tuaj, mund té konsultoni dhe arkiva té tjera gé
mund té kené informacione mbi temén. Gjaté komunizmit, institucione té tjera geveritare kané
punuar me Sigurimin dhe kané mbajtur dosjet e tyre pér kété bashképunim, ose kané té dhénat e
tyre pér njé ngjarje apo njé person.

Né raste té rralla dosjet mund té pérdoren né proces gjygésor. Atéheré ato mund té vihen né
dispozicion vetém pasi té keté pérfunduar procesi. Autoriteti mund té pérpiqget té japé njé afat té
pérafért kohor pritjeje, por kjo varet térésisht nga procesi gjygésor.

Shembuj té pérdorimit publik té dosjeve té ish-Sigurimit

Kapitulli né vijim paraqet disa shembuj té gasjes né dosje, historité e publikuara, efektet e
publikimeve, si dhe rregullat e vecanta.

Té zhdukurit — nga njé ide né njé ligj té ndryshuar

Historia

Né vitin 2018, gazetarja dhe skenaristja Luljeta Progni iu drejtua Autoritetit me njé ide té veganté:
Ajo donte té hidhte drité mbi fatin e shumé té zhdukurve gjaté diktaturés komuniste dhe efektet
afatgjata tek shqgiptarét sot. Me hapjen e dosjeve té ish-Sigurimit u hap njé shteg i ri pér nxjerrjen né
drité té fakteve pér ata g€ humbén jetén.

Me mijéra njeréz u arrestuan dhe u zhdukén nén sundimin komunist. Ata u vrané nga skuadrat e
ekzekutimit ose u dénuan me puné té réndé né kampet e punés nga ku askush nuk dégjonte mé pér
ta. Edhe sot e késaj dite, ka mijéra familje shqgiptare gé nuk e diné se ¢faré ka ndodhur me njerézit e
tyre té dashur, duke I€né njé lloj hijeje mbi familjet, né breza té téré tashmé.

Znj.Progni iu drejtua Autoritetit me njé listé me emra, vende dhe ngjarje, té cilat i kish hulumtuar
pérmes kontakteve té saj me familjet e té zhdukurve, si dhe nga arkiva té tjera dhe copéza lajmesh.

Qéllimiisajishte té tregonte historiné e dy personave té zhdukur nga dy familje, pérmes dokumenteve,
vizitave né vendngjarje dhe intervistave.

Kérkesa e saj u miratua dhe Autoriteti filloi kérkimin pér projektin e Znj.Progni. Autoriteti arriti té
gjente prova té arrestimeve dhe vendndodhjeve té burgimit té personave né fjalé.

Kérkimi i saj ecte pérkrah pérpjekjeve té Autoritetit, i cili kishte nisur qé né fillimet e veta té
trajtonte ¢éshtjen e té zhdukurve. Bashkimi i pérpjekjeve dukej i efektshém, pasi ndihmonte né
informimin e publikut pérmes njé filmi. U vendos qé té mbéshtetej realizimi i njé dokumentari
té bazuar tek hulumtimi. Dokumentari me titull “Té zhdukurit” u publikua mé 30 gusht 2019, né
Ditén Ndérkombétare té té Zhdukurve. Q€ atéheré, dokumentari mund té shikohet nga kushdo dhe
shérben si njé mjet i edukimit qytetar.

Ju mund ta shihni dokumentarin né: https://www.youtube.com/éatch?v=6qhkgnoELRA

Cfaré ndodhi mé pas?

Nga viti 1991, Qeveria shqiptare ka miratuar mé shumé se 24 akte ligjore gé trajtojné ¢éshtjen e
viktimave té regjimit komunist. Qeveria punon, gjithashtu, me Komisionin Ndérkombétar pér
Personat e Zhdukur (ICMP) pér ¢céshtje. Progresi né drejtim té gjetjes sé personave té zhdukur ka gené
i ngadalté. (burimi: https://balkaninsight.com/2023/09/19/institutional-obfuscation-frustrates-
search-for-communist-era-victims-in-albania/).

Me ngritjen e Autoritetit té Dosjeve té ish-Sigurimit dhe mbéshtetjen e tij pér kété ¢éshtje, si efekt i
kérkimit dhe dokumentarit, pati njé transferim pérgjegjésish pér kété ¢éshtje. Ligji nr. 45/2015 “Pér
té drejtén e informimit pér dokumentet e ish-Sigurimit té Shtetit té Republikés Popullore Socialiste té
Shqipérisé” u ndryshua né vitin 2022, duke e ngarkuar Autoritetin zyrtarisht me detyrén té vazhdojé
kérkimin e informacionit pér té zhdukurit nga periudha komuniste.

Gjetja e njé personi té zhdukur kérkon disa hapa. Hapi i paré éshté té zbulohet se kush ka humbur
jetén dhe ku. Hapi i dyté éshté kérkimi i trupave né até zoné dhe rikuperimi i tyre. Hapi i treté éshtée
gé familjeve t'u jepet mundésia gé ta mbyllin kété kapitull pérmes njé ceremonie.

Sipas Nenit22/1té Ligjit 45/2015, té ndryshuar né vitin 2022, Autoriteti bashképunon me institucionet
shtetéroré gendrore dhe vendore ose ato ndérkombétare pér procesin e identifikimit dhe rikuperimit
té trupave té atyre gé u zhdukén ose u ekzekutuan gjaté komunizmit, si dhe pér marrjen e masave
pér té mbrojtur dhe ruajtur né ményrén mé té pérshtatshme vendet qé jané aktualisht apo do té
identifikohen si vendvarrime.

Né kété kontekst, éshté punuar edhe pér t’i béré publike vendet historike ku kéta persona jané
zhdukur, si kampet e punés dhe burgjet, pér shembull né Shkodér, Maliq apo Tepelené.

Mbani mend:

e Hulumtimi dhe botimi rreth kétij kapitulli té historisé sé Shqipérisé mbetet njé ¢éshtje mjaft
e kohés. Shumé prej historive do té kontribuojné né diskutimin se si té pérballemi sot me té
kaluarén.

e Juvjen né ndihmé nése gjeni personat gé jané ende gjallé nga periudha komuniste dhe dégjoni
kujtimet e tyre. Késhtu mund t’i shtoni informacione té réndésishme asaj ¢cka éshté shkruar né
dosje.

Céshtja e Martin Camaj — moskuptimi ¢on né dezinformim
Historia
Né korrik té vitit 2020, njé portal online publikoi dokumente né lidhje me Martin Camaj (*1925-

1992), shkrimtar, akademik dhe albanolog shqiptar, i cili u arrestua si kundérshtar i regjimit komunist

né vitin 1948. Dy muaj pas arrestimit ai u arratis né Jugosllavi pér t’i shpétuar dénimit, dhe qé nga ai
moment jetoi jashté vendit. Ai pati njé karrieré té gjaté dhe té suksesshme si akademik né Gjermani.
Né vitin 2020, njé autor qé publikon online kishte béré kérkesé pér gasje né dosje dhe kishte publikuar
dokumente nga njé pjesé e saj ku thuhej se Martin Camaj kishte firmosur té ishte bashképunétor i
Sigurimit té Shtetit. Ky shkrim u publikua né portalin “Peizazhet e fjalés”, ku thuhej se dy shkrimtarét
shqiptaré, Ernest Koligi dhe Martin Camaj, kané gené agjenté té shérbimeve té huaja sekrete, si UDB
(Jugosllavi) dhe CIA (SHBA), duke denigruar figurén e njé shkrimtari i cili, né fakt, ishte pérndjekur
nga Sigurimi i Shtetit.

Megjithaté, duke pasur parasysh dosjen e ploté pér Martin Camaj, mbi 200 fage té hartuara nga
viti 1948 deri né vitin 1990, njé element thelbésor i saj éshté njé dosje e tipit 2A. “Dosjet e tipit
2A” né tipologjiné e policisé sekrete jané dosje gé pérgatiten para arrestimit té njé subjekti. Dosja
e tipit 2A krijohet pér ¢do shtetas, shtetas té huaj dhe person pa shtetési, kur pér té ka “té dhéna
té vértetuara” se zhvillon “veprimtari armigésore keqdashése kundér shtetit”. Ato dokumentojné
drejtimin gé marrin format e punés operative (ose punés sé policisé sekrete).

Dokumentacioni kompleks rreth pérgjimit prej dekadash té Martin Camaj po shqyrtohet dhe nga
studiuesit e Autoritetit pér té dhéné njé tregim té sakté té asaj qé ka ndodhur. Informacioni do té
lidhet me dokumentet dhe do t’u vihet né dispozicion aplikuesve sipas kérkesés.

Cfaré ndodhi mé pas?

Né kété rast, media u pérgendrua vetém né njé pjesé té vogél, ca fage, té njé koleksioni mé té madh
dokumentesh, pa i kushtuar vémendje pérmbajtjes sé ploté té materialit. Rrjedhimisht, pavértetésia
gé solli ky keg-lexim i njé dosjeje té pjesshme shérbeu si burim pér shpérndarje “lajmi” té bujshém,
pasi shkrimtari té nderuar nuk kishte pasur té bénte me asnjé organ sigurimi. Kjo démtoi imazhin e
dikujt qé e kaloi gjithé jetén né emigracion dhe gé nuk kishte mé mundési té mbronte integritetin e
tij pasi nuk jetonte mé. Historia e publikuar né internet béri jehoné né garqget mediatike dhe shumé
studiues erdhén pér té lexuar dosjen prané Autoritetit. Pasi u konsultuan me dokumentet, ata e
trajtuan kété rast me korrektési né publikimet e tyre. Megjithaté, edhe sot e késaj dite lajmi i rremé
ende gjendet né internet dhe njerézit e lidhin até me trashégiminé qé la pas Martin Camaj.
Autoriteti zhvilloi njé forum diskutimi né vitin 2020 pér 95-vjetorin e shkrimtarit, i cili u pa né tre
dimensionet e tij, si akademik, shkrimtar dhe gjuhétar. Gjithashtu, Autoriteti nisi kérkimet pér
verifikimin, zbardhjen dhe plotésimin e té dhénave té dokumentacionit pér figurén e Camajt.
Autoriteti do t’i publikojé gjetjet né internet pér kédo qé t’i lexoj€, né ményré gé ngadalé té zbehet
fugia e lajmit té rremé.

Gjithashtu, Autoriteti nisi njé hetim administrativ pér ¢éshtjen pér té trajtuar pasojat e abuzimit me
dosjet.

Mbani mend:

e Sigurohuni gjithmoné gé té keni kontekstin e njé dokumenti, mos u mbéshtetni kurré né
informacione té pjesshme, né ményré gé té jeni vértet té sakté ndaj fakteve historike. Si ¢do
burim tjetér gazetaresk, edhe burimet arkivore, si dosjet e Sigurimit, duhet té kontrollohen sa i
pérket fakteve dhe kontekstit.

e Béni kujdes me dosjet e Sigurimit duke gené se mund t’ju joshé ideja té pérgendroheni sé
tepérmi né njé “skup” apo lajm té bujshém, dhe mund té shpérndani lehtésisht njé génjeshtér.

e Pérdorni té gjitha burimet né dispozicion té Autoritetit dhe komunitetit té fushés sé historisé.

Njé rast keqpérdorimi pérmes kalimit té dokumenteve tek té tjerét

Historia
Njé media publike paraqiti kérkesé pér informacion pér dokumentet e krijuara nga ish-Sigurimi i
Shtetit pér dy shtetas gé ishin té burgosur politiké gjaté regjimit komunist.

Duke gené se kérkesa kishte té bénte me dy shtetas, té cilét nuk jetonin mé, u mor miratimi i té
aférmve mé té afért. Qéllimi i deklaruar pér botimin ishte pérgatitja e njé artikulli pér jetén e dy té
burgosurve politiké dhe fatin e tyre. Né mbledhjen e Autoritetit u miratua pajisja me dokumentacion
dublikaté pér kérkuesin.

Kérkuesi firmosi deklaratén e konfidencialitetit, ku ndér té tjera thuhet se kérkuesi e merr
informacionin vetém pér median e tij dhe géllimin e deklaruar. Ai gjithashtu nénshkroi se nuk mund
t'ua kalojé personave té paautorizuar té dhénat personale apo informacionet konfidenciale té
marra nga Autoriteti. Gjithashtu, gazetari nénshkroi marréveshjen ku pércaktohej detyrimi i tij pér
té informuar Autoritetin me shkrim pér publikimin e historisé té bazuar né vénien né dispozicion té
dosjes, dhe publikimin e kopjeve té dokumentit, nése do kishte té tilla, pérpara publikimit.
Megjithaté, historia nuk u shfaq kurré né mediumin publik. Né vend té saj, njé gazeté private i pérdori
dokumentet gjaté zgjedhjeve lokale té vitit 2023, pérmes té cilave sulmoi njé kandidat pér kryetar
bashkie, duke akuzuar babané e tij se ishte anétar trupe gjykuese gjaté gjygeve komuniste.

Cfaré ndodhi mé pas

Edhe pse dokumentet i jané dorézuar njé organi mediatik pér njé géllim té caktuar, ato kané
pérfunduar né duart e njé organi tjetér mediatik. Aty u shpérfill historia origjinale dhe dokumenti u
pérdor pér té sulmuar dhe démtuar imazhin e njé personi publik, duke i kujtuar se babai i tij merrte
pjesé si anétar i partisé komuniste né seancé gjyqi gjaté komunizmit. Emri i tij mund té lexohej, pasi
emri i tij si funksionar partie ishte 1éné i hapur edhe né dosjet qé u dhané pér jetén e té burgosurve
politiké, sepse ato ishin dokumente gjygésore.

Né kété rast, Autoriteti si lIéshues i dokumentit éshté sulmuar nga té prekurit, familjarét e té
burgosurve politiké, pasi dokumenti dukshém éshté keqpérdorur. Gazetari i medias publike éshté
nén njé hetim administrativ, i cili do pércaktojé masén e dénimit. Historia e dy té burgosurve politiké
mbetet ende e patreguar.

Mbani mend:

e Mosrespektimi i rregullave té ligjit e bén gasjen mé té véshtiré pér té gjithé né planin afatgjaté.

e (Cdo gasje éshté njé shans pér té korrigjuar njé gabim nga e kaluara, pér té rritur ndérgjegjésimin
dhe pér té kuptuar mé miré té kaluarén. Pérdorimi i dosjeve pér géllime politike té& kohés minon
integritetin e gazetarisé, procesin e qasjes né dosje dhe punén e Autoritetit.

e Tregohuni té pérgjegjshém me mundésiné unike g€ ju jepet pér té pasur gasje né kéto dosje.

Rregulla té ndryshme: Verifikimi i figurés nga autoritetet publike
pérkundrejt gasjes nga gazetarét

Autoriteti ka detyrimin ligjor té verifikojé figurén e zyrtaréve publiké né dosjet e Sigurimit. Qéllimi
i késaj dispozite né ligj éshté té mbéshtesé proceset demokratike: Duke béré transparente lidhjet
e mundshme sekrete me Sigurimin né té kaluarén, nxitet debati publik. Me kéto njohuri forcohet
besueshmeéria e atyre gé punojné né institucionet shtetérore.

Pérmes késaj dispozite pér verifikimin e figurés né Ligjin pér Autoritetin e Dosjeve té Sigurimit,
Shqgipéria ndjek té njéjtén rrugé me té gjitha vendet e tjera té Evropés Lindore, qé hapén dosjet
e tyre té policive sekrete, si mjet pér té trajtuar padrejtésité dhe krimet e periudhés komuniste.
Duke filluar nga Gjermania, e deri tek Polonia, Bullgaria, Rumania, Hungaria dhe Republikat Ceke
dhe Sllovake, té gjitha vendet ish-komuniste té Evropés Lindore ndjené nevojén pér t'u marré me
ata gé kishin punuar pér aparatet e policive sekrete. Disa vende, si Polonia dhe Republika Ceke,
hartuan madje té ashtuquajturat ligje té lustracionit, gé e pércaktonin si vepér penale punén pér
ish-aparatin e policisé sekrete dhe i pérjashtonin personat nga kandidimi pér njé periudhé té caktuar
kohe. Té gjitha kéto vende kané pasur shumé raste té debateve publike pas publikimit té& emrave té
ish-punonjésve dhe informatoréve té policive sekrete. Ishte thelbésor pér demokracité e reja nxitja

e debatit publik rreth késaj teme. Shqipéria ndjek po kété rrugé me ligjin e saj pér Autoritetin e
Dosjeve té Sigurimit.

Megjithaté, ky proces i verifikimit té figurés sé zyrtaréve individualé i nénshtrohet rregullave té
posacme té ligjit. Autoriteti fillon njé proces kérkimi né bazé té njé liste emrash gé i éshté dhéné nga
institucioni qé paraqget kérkesén. Ky institucion mund té jeté parlamenti, njé ministri ose njé bashki.
Né rregullat pércaktohet qé rezultati i kérkimit do t’i jepet VETEM institucionit gé bén kérkesén. Mé
pas, éshté né kompetencén vendimmarrése té atij institucioni se si do té procedojé me rezultatet.
Pér shembull, nése do té béhet publik apo jo informacioni i marré nga Autoriteti i Dosjeve, dhe
nése do té sjellin pasoja kéto rezultate, si hegja e njé personi nga detyra ose transferimi e tij né njé
pozicion tjetér.

Nuk éshté e mundur gé t’i vihet né dispozicion ky lloj informacioni njé gazetari. Ligji parashikon
se gazetarét nuk munden thjesht t& marrin informacione pér figurat aktuale publike. Eshté e
réndésishme té kujtoni qé mediat gézojné té drejtén e gasjes sepse, né frymén e Ligjit, ato duan té
kuptojné té kaluarén historike. Njé kérkesé e cila synon vetém té verifikojé me emér figurén e njé
personi ose disa personave té ditéve té sotme kundrejt t&€ dhénave nuk mund té pranohet. Duhet
patjetér qé ¢do kérkesé té lidhet me njé ngjarje ose person(a) kryesisht né rolin historik qé kané
pasur mé paré. Cdo funksion qé personi mund té keté né ditét e sotme nuk éshté i réndésishém pér
kérkesén, pérveg rolit té tij historik.

Autoriteti duhet gjithashtu té zbatojé dhe Ligjin nr.119/2014 “Pér té drejtén e informimit”. Gazetarét
mund té paraqesin kérkesé bazuar né kété ligj mbi procesin e verifikimit té kryer nga Autoriteti pér
zyrtaré gé ushtrojné funksione publike. Autoriteti ka pasur raste té kérkesave té tilla.

Né té gjitha kéto raste, Autoriteti informon median pér subjektin publik gé ka kérkuar verifikimin e
zyrtarit, si dhe rezultatin e verifikimit. Sigurisht gé mediat kané né dispozicion edhe fagen zyrtare té
institucionit, ku publikohen né formé té shkurtuar rezultatet e verifikimit dhe vendimet konkrete té
Autoritetit pér zyrtarét.

Disa fakte dhe shifra shtesé pér Autoritetin

Né fillimet e veta né vitin 2017, Autoriteti kishte njé adresé té pérkohshme né Ministriné e
Brendshme, prané Gardés sé Republikés sé Shqipérisé, dhe u zhvendos né vitin 2023 né ambientet e
tij té pérhershme prané Njésisé Administrative nr. 4, Rruga e Dibrés, Garnizoni “Skénderbej”, Tirané.
Né raste té rralla, Autoriteti nuk mund t’u japé kérkuesve dosjet té cilat i ka né zotérim, pér arsye
sigurie kombétare apo té ruajtjes sé pages. Kjo éshté né pérputhje me Ligjin nr. 10/2023 té vitit 2023,
Pér Informacionin e Klasifikuar, i cili deklasifikoi né térési té gjitha dosjet e Sigurimit, pérveg atyre “qé
kané té béjné me marrédhéniet ndérmjet shteteve dhe siguriné kombétare”. Eshté e mundur qé me
kalimin e kohés ky kufizim té higet. Kur kjo té ndodhé, atéheré do t’i jepet informacioni kérkuesit.
Né vitin 2021, Autoriteti u bé anétar i Rrjetit Evropian té Agjencive té ngarkuara me Dosjet e Policive
Sekrete. Qé nga viti 2008, arkivat nga Bullgaria, Republika Ceke, Gjermania, Hungaria, Polonia,
Rumania dhe Republika Sllovake shkémbejné pérvojat e tyre né kété rrjet. Cdo vit, njé anétar merr
kryesimin e rrjetit, dhe pér vitin 2024 kété rol e mban Shqipéria.

Autoriteti kérkon té jeté pjesé e pérpjekjeve pér gjetjen e informacionit dhe kérkimin e trupave té
shumé personave té zhdukur gjaté regjimit komunist, né bazé té ndryshimeve né Ligjin nr. 45/2015
g€ u miratuan né vitin 2022, si dhe aktet nénligjore né zbatim té tij gé nuk jané miratuar ende.

